
Memorandum

Mempertahankan Kedudukan Dan Kuasa LLembaga Pengurus Sekolah:

Menggesa Kementerian Pendidikan Malaysia Supaya Menetapkan
Lembaga Pengurus Sekolah Untuk Membuat Keputusan Mengenai
Pelaksanaan Pengenalan Tulisan Jawi

Dikemukakan Kepada

Yang Berhormat Dr. Maszlee Bin Malik
Menteri Pendidikan Malaysia

Daripada

Persekutuan Persatuan-Persatuan
Lembaga Pengurus Sekolah Cina Malaysia (Dong Zong)

dan

Gabungan Persatuan Guru-Guru Sekolah Cina Malaysia
(Jiao Zong) /

29 November 2019

1. Pendahuluan

Kementerian Pendidikan Malaysia (KPM) akan memperkenalkan tulisan
Jawi dalam mata pelajaran Bahasa Melayu Tahun 4 di SIK bermula tahun
2020. KPM juga memutuskan bahawa pengenalan tulisan Jawi di SJK hanya
akan dilaksanakan jika dipersetujui PIBG serta ibu bapa dan murid.
Tindakan ini telah menimbulkan rasa tidak puas hati di kalangan Lembaga
Pengurus Sekolah (LPS) SJKC dan masyarakat Cina kerana tidak
menghormati kedudukan dan kuasa LPS bagi pengurusan sekolah seperti
yang termaktub dalam Akta Pendidikan.

Sehubungan itu, sebagai pimpinan tertinggi pendidikan bahasa Cina, Dong
Jiao Zong, iaitu Persekutuan Persatuan-Persatuan Lembaga Pengurus
Sekolah Cina Malaysia (Dong Zong) dan Gabungan Persatuan Guru-Guru
Sekolah Cina Malaysia (Jiao Zong), telah banyak kali menyampaikan
pendirian masyarakat Cina kepada KPM supaya LPS ditetapkan untuk
membuat keputusan mengenai pelaksanaan pengenalan tulisan Jawi.
Bagaimanapun, KPM tidak mengambil peduli terhadap permintaan
masyarakat Cina, menyebabkan isu ini masih belum diselesaikan sehingga
hari ini.

2. Permintaan Kami

Memandangkan keadaan menjadi semakin serius, Dong Jiao Zong telah
mengadakan mesyuarat pada 24 November 2019. Mesyuarat ini turut
dihadiri oleh wakil-wakil dari Persatuan-Persatuan Lembaga Pengurus
Sekolah Cina dari seluruh negara untuk membincangkan isu LPS tidak
ditetapkan oleh KPM untuk bersama-sama membuat keputusan mengenai
pelaksanaan pengenalan tulisan Jawi. Para hadirin mesyuarat telah
menyuarakan rasa tidak puas hati dan berpendapat bahawa tindakan KPM
ini jelas mengetepikan kedudukan dan kuasa LPS bagi 1298 buah SIKC di
seluruh Malaysia.



Maka, mesyuarat dengan sebulat suara bercadang untuk mengemukakan
memorandum ini kepada KPM, supaya permintaan masyarakat Cina
dipandang penting dan dipenuhi dengan menetapkan LPS untuk membuat
keputusan mengenai pelaksanaan pengenalan tulisan Jawi.

Selain itu, keputusan ini juga mendapat sokongan penuh daripada
Pertubuhan-Pertubuhan Cina yang menghadiri mesyuarat Dong lJiao Zong
bersama Pertubuhan-Pertubuhan Cina yang diadakan pada hari yang sama.

3. Penutup

SJKC telah wujud di negara kita sebelum kemerdekaan. Sumbangan SJKC
kepada negara amat besar, khasnya berjaya melahirkan modal insan yang
berkualiti tinggi untuk pembangunan negara. Sebagai komponen yang
penting dalam SJKC, LPS telah berdedikasi berpuluh-puluh tahun untuk
memberi sumbangan wang dan tenaga demi memastikan SJIKC berkembang
dengan sempurna.

Akta Pendidikan telah menetapkan kuasa dan kewajipan LPS bagi
pengurusan sekolah, hakikat ini tidak dapat dinafikan oleh mana-mana
pihak. Maka, sebagai langkah menghormati kedudukan dan kuasa LPS,
Dong lJiao Zong menggesa KPM supaya menetapkan LPS untuk membuat
keputusan mengenai pelaksanaan pengenalan tulisan Jawi.

